
1919-cu ildən çıxır Azərbaycan Respublikası Prezidentinin İşlər İdarəsi

Səhifə  5

Səhifə  8

Səhifə  5 Səhifə  4

Azərbaycan müasir sənaye 
istehsalı ölkəsinə çevrilir 
Prezident İlham Əliyev Sumqayıt Sənaye Parkında 
güzgü vərəqələrin istehsalı zavodunun açılışında

Azərbaycan Respublikasının Prezidenti İlham Əliyev yanvarın 27-də Sumqayıt Sənaye Parkında 
“Azermirror” MMC-nin güzgü vərəqələrin istehsalı zavodunun açılışında iştirak edib.

İqtisadiyyat naziri Mikayıl Cabbarov dövlətimizin 
başçısına əvvəlcə ölkəmizdə yaradılan sənaye zonaları 
və Sumqayıt Sənaye Parkının fəaliyyəti barədə məlu-
mat verdi. 

Bildirildi ki, hazırda ölkəmizdə mövcud sənaye zo-
nalarında 104 müəssisə istehsal fəaliyyətinə başlayıb. 
İndiyədək sənaye zonalarına 7 milyard manatdan çox 
investisiya yatırılıb və 11 mindən çox daimi iş yeri ya-

radılıb. Növbəti mərhələdə mövcud layihələr üzrə 1,74 
milyard manata yaxın investisiyanın yatırılması nəzərdə 
tutulur. Sənaye zonalarında indiyədək ümumilikdə 19,4 
milyard manatlıq məhsul istehsal edilib ki, bunun 6,1 
milyard manatlıq hissəsi ixrac olunub. Hazırda istehsal 
olunan məhsullar dünyanın 70 ölkəsinə ixrac edilir. 

�ardı 2-ci səhifədə�

Yeraltı nəqliyyatın 
önəmi daim yüksəlir

Qafqazda sülhün 
nəqliyyat formulu

TRIPP qlobal qazanc  
sa]işinΩ oHYUiOiU

Cənubi Qafqazda regional kommuni-
kasiyaların açılması və siyasi normallaşma 
prosesləri ətrafında gedən müzakirələr son 
dövrlər yeni mərhələyə daxil olub. Böyük 
güclərin fəal şəkildə prosesə qoşulduğu in-
diki şəraitdə nəqliyyat və tranzit layihələri 
siyasi təsir mexanizmi kimi ön plana çıxır. 
Məhz bu kontekstdə TRIPP marşrutu 
(Zəngəzur dəhlizi) ətrafında aparılan danı-
şıqlar, Ermənistanın ABŞ ilə intensivləşən 
təmasları və paralel şəkildə Türkiyə və 
Azərbaycanla normallaşma mesaMları re-
gionda formalaşmaqda olan yeni geosiyasi 
konfiqurasiyanın elementlərindən biri kimi 
diqqət çəkir.

�ardı 5-ci səhifədə�

Gürcüstanın strateji seçimi 
regional inteqrasiyadır

İfşa olunmuşların “üsyanı”

Revanşist dairələrin son ümidi
Səhifə  6

Yaradıcı təlimə ögey  
münasibət şagirdi “robot”a çevirir

Tərəfdaşlıqla 
təhlükəsizliyin 

qovuşduğu nöqtə 
$]ΩUEa\Fan±øsUaiO  

P�nasiEΩtOΩUinin indiNi PΩUKΩOΩsi 
PΩK] EX YΩKdΩti iIadΩ HdiU

Hər hansı siyasi görüşə, dialoqa, rəsmi 
səfərlərə ayrıca götürülmüş, təqvimin 
yaddaşına yazılan tədbir kimi deyil, qlobal 
hadisələr zəncirinin bir halqası kimi baxanda, 
onun məhz indiki məqamda tarixi əhəmiyyəti 
aydın görünür. Azərbaycanın xarici siyasət 
xəttini qlobal kontekstdə nəzərdən keçirsək, 
onun özünəməxsusluğunun bütün çalarları 
üzə çıxar. Bu zaman rəsmi Bakının qlobal 
diplomatiyada prioritet olaraq Türkiyə, İsrail, 
İslam dünyası ilə, həmçinin ABŞ, Avropa, 
Asiya və Afrika ilə strateMi münasibətləri 
paralel inkişaf etdirdiyinin şahidi olarıq.

�ardı 6-cı səhifədə�

Xəzərin 8-ci “polad ada”sı
Səhifə  7

Uzaq Mərakeş – yaxın dostumuz

Səhifə  11



Gürcüstanın strateji seçimi 
regional inteqrasiyadır

Dünyada qlobal ticarət yollarının yenidən formalaşdığı dövrdə 
Cənubi Qafqazın geostrateMi əhəmiyyəti sürətlə artır. Bu tarixi fürsətdən 
yararlanmağa çalışan Gürcüstan regionun əsas logistika qovşağına çevrilmək 
hədəfini özünün strateMi prioriteti sayır. Baş nazir İrakli Kobaxidzenin 
Azərbaycan və Ermənistanla birgə gömrük məntəqələri yaratmaq təşəbbüsü 
məhz bu məqsədə xidmət edir. O deyib: “Asiya İnkişaf Bankının dəstəyi ilə 
biz Azərbaycan və Ermənistanla birgə gömrük-keçid məntəqələri layihələri 
üzərində fəal işləyirik. Bu, regional əməkdaşlığın bariz nümunəsidir”.

Gürcüstanın Baş naziri bildirib ki, ölkəsi 
artıq Avropa İttifaqı standartlarına tam uy-
ğun olan Yeni Kompüterləşdirilmiş Tranzit 
Sistemini (NCTS) uğurla tətbiq edib. Eyni 
zamanda, Şərq–Qərb magistralı, Bakı–Tbi-
lisi–Qars dəmir yolu, quru limanları və in-
şası planlaşdırılan Anakliya dərin su limanı 
layihələri Cənubi Qafqazda üçtərəfli iqtisadi 
əməkdaşlığı daha da dərinləşdirmək potensi-
alına malikdir.

Bu əməkdaşlığın kağız üzərində deyil, 
real müstəvidə işlədiyini göstərən nümunə 
isə Azərbaycan neft məhsullarının Gürcüstan 
vasitəsilə Ermənistana daşınması prosesidir. 
İlkin mərhələdə tranzit və gömrük rüsum-
ları ilə bağlı yaranmış çətinliklərin sürətli 
həlli tərəflərin praqmatik yanaşma sərgilə-
diyini sübut etdi. Rüsumlarda tətbiq olunan 
güzəştlər marşrutun iqtisadi cəlbediciliyini 
artırmaqla yanaşı, Azərbaycan və Ermənistan 
arasında Gürcüstanın vasitəçiliyi ilə praktiki 
iqtisadi bağların qurulmasına şərait yaratdı.

Birgə gömrük-keçid məntəqələri la-
yihələri isə yalnız texniki yenilik deyil, həm 
də siyasi-iqtisadi etimad mühitinin bünöv-
rəsidir. Belə mexanizmlər prosedurları sa-
dələşdirməklə vaxt itkisini azaldır, tranzit 
xərclərini optimallaşdırır və Cənubi Qafqaz 
respublikalarının Orta Dəhliz sistemindəki 
rolunu möhkəmləndirir. Bu yeni əməkdaşlıq 
modelinin əsasını isə “tək dayanacaq” prin-
sipi təşkil edir. O, sərhəd-keçid müddətini 
orta hesabla 30–50 faiz azaldaraq bürokra-
tik maneələri aradan qaldırır. Birgə gömrük 
məntəqələri gələcəkdə tariflərin şəffaf və əv-
vəlcədən bəlli olmasını təmin edərək “proq-
nozlaşdırılan logistika” mühiti yaradacaq. 

Gürcüstanın “Strategic Analysis Center” 
və “Tbilisi School of Analysis” mərkəzləri-
nin ekspertləri Kobaxidzenin bu təşəbbüsünü 
müsbət dəyərləndirirlər. Onlar vurğulayıblar 
ki, Rusiyaya qarşı sanksiyalar və digər mar-

şrutların qeyri-sabitliyi fonunda Gürcüstan 
Azərbaycanla birlikdə Orta Dəhlizin alter-
nativsiz keçid nöqtəsinə çevrilib. Gömrük 
sisteminin Avropa standartlarına uyğunlaş-
dırılması tranziti qərb investorları üçün də 
cəlbedici edəcək. Artıq Gürcüstan yüksək 
tranzir haqqının zərərli olduğunu təcrübəsin-
də sınaqdan keçirib.

Azərbaycan yanacağının Ermənistana 
Gürcüstan dəmir yolu ilə tranziti Tbilisi üçün 
sınaq rolunu oynadı. Bu zaman baş nazir Ko-
baxidzenin tarifin sıfırlanması qərarı göstərdi 
ki, rəsmi Tbilisi qısamüddətli mənfəəti qur-
ban verərək regional sabitliyin təminatçısı 
olmağa hazırdır.

Gürcü ekspertlərin qənaətinə görə, Azər-
baycan və Ermənistanla ortaq gömrük zona-
larının yaradılması iqtisadi vasitələr ilə sülhü 
təşviq edən addımdır. hç ölkənin gömrük 
əməkdaşlarının vahid rəqəmsal platformada 
işləməsi qaçaqmalçılıq və korrupsiya riskini 
azaldır, layihələrin tənqidçilərinin narahat-
lıqlarını minimuma endirir. Tranzit rüsum-
larının rasional və bazar prinsiplərinə uyğun 
tənzimlənməsi isə ölkənin etibarlı tərəfdaş 
imicinin formalaşmasında həlledici rol oyna-
yacaq. Bildirilir ki, yükdaşımalar üçün əsas 
meyar yalnız coğrafi üstünlüklər deyil, həm 
də proqnozlaşdırıla bilən tarif siyasəti, sabit 
qaydalar və inzibati maneələrin minimuma 
endirilməsidir. Bakı, Tbilisi və İrəvanın bu 

amilləri nəzərə alması Orta Dəhliz çərçivə-
sində rəqabət qabiliyyətini artırır və region 
üçün cəlbedici marşrut formalaşdırır. Baş 
nazirin təşəbbüsü məhz bu məqsədə xidmət 
edir. 

Onu da qeyd edək ki, Asiya İnkişaf Bankı 
(AİB) Cənubi Qafqazda iqtisadi inteqrasiya-
nı və ticarəti inkişaf etdirmək üçün bir sıra 
layihələr həyata keçirir. Bank Azərbaycanın 
sərhəd-keçid məntəqələrinin modernləşdiril-
məsinə 50 milyon dollar kredit ayıracaq, tex-
niki yardım layihələrinə isə 2 milyon dollar 
vəsait qoyub. AİB həmçinin Gürcüstanda yol 
infrastrukturuna 415 milyon dollar investisi-
ya yatırıb. Bu təşəbbüslər regionun logistika-
sını gücləndirməklə ticarət xərclərini azaldır, 
beynəlxalq bazarlara çıxışı asanlaşdırır. Bank 
gələcək illərdə Azərbaycana əlavə olaraq 2,5 
milyard dollaradək investisiya qoymağı plan-
laşdırır.

AİB-nin layihələri Cənubi Qafqaz üçün 
strateji əhəmiyyət daşıyır. Yalnız infrastruk-
tur deyil, həm də rəqəmsal texnologiyalar və 
regional əməkdaşlıq dəstəklənir, bu da böl-
gənin beynəlxalq iqtisadi sistemə daha fəal 
inteqrasiyası üçün mühüm addımdır.

Məsələ ilə bağlı gürcüstanlı politoloq 
Bəhram Mehtiyev XQ-yə bildirdi ki, tran-
zit rüsumlarının balanslı və proqnozlaşdırılan 

şəkildə tətbiqi yalnız iqtisadi səmərəliliyi 
artırmır, həm də tərəfdaş ölkələr arasında 
etimad mühitinin güclənməsinə xidmət edir: 
“Bu, xüsusilə Gürcüstanın Azərbaycan və 
Ermənistanla birgə həyata keçirdiyi göm-
rük-keçid məntəqələri layihələri kontekstin-
də önə çıxır. Belə mexanizmlər gömrük pro-
sedurlarını sadələşdirir, sərhəddə vaxt itkisini 
minimuma endirir və tranzit xərclərinin opti-
mallaşdırılmasına imkan yaradır”.

Politoloqun sözlərinə görə, bu yanaşma 
Cənubi Qafqazda iqtisadi inteqrasiyanın də-
rinləşməsinə, yükdaşımaların effektivliyinin 
artırılmasına və Orta Dəhlizdə Gürcüstanın 
strateji mövqeyinin möhkəmlənməsinə bir-
başa töhfə verir. Belə layihələr həm də re-
gional əməkdaşlıq üçün institusional zəmin 
yaradır, qarşılıqlı anlaşılmazlıqların vaxtında 
həllinə imkan verir və gələcəkdə oxşar tranzit 
məsələlərində potensial gərginliklərin qarşı-
sını ala bilər”.

Politoloq qeyd etdi ki,  Gürcüstanın fis-
kal siyasət və kompromis balansını düzgün 
qurması Cənubi Qafqazda iqtisadi sabitlik və 
etimada əsaslanan yeni əməkdaşlıq formatla-
rının formalaşmasına zəmin yaradır: “Tbilisi-
nin son addımı da buna xidmət edir. Təcrübə 
göstərir ki, tranzit sahəsində sərt fiskal ya-
naşma qısa müddətdə büdcə daxilolmalarını 
artırır, lakin uzunmüddətli perspektivdə yük 
axınlarının alternativ istiqamətlərə yönəlmə-
sinə səbəb olur. Bu isə həm infrastrukturun 
səmərəsiz istifadəsinə, həm də tranzit ölkə-
nin strateji mövqelərinin zəifləməsinə gəti-
rib çıxarır. Azərbaycan neft məhsullarının 
Gürcüstan üzərindən Ermənistana daşınması 
ətrafında yaranmış vəziyyət bu risklərin real 
olduğunu nümayiş etdirdi.

Unudulmamalıdır ki, balanslaşdırılmış 
tranzit siyasəti təkcə iqtisadi alət deyil, həm 
də regional əməkdaşlıq və qarşılıqlı etimadın 
möhkəmləndirilməsi baxımından mühüm 
strateji vasitədir”.

Pünhan ƏFƏNDİYEV  
X Q

Qafqazda sülhün nəqliyyat formulu

(əvvəli 1-ci səhifədə)

Yanvarın 26-da Ermənistan parlamen-
tinin xarici əlaqələr üzrə daimi komitəsinin 
sədri Sarqis Xandanyan və ABŞ Konqresi-
nin xarici əlaqələr komitəsinin nümayəndəsi 
Lens Kokonos TR,PP (Tramp Marşrutu) la-
yihəsinin həyata keçirilməsi prosesini müza-
kirə ediblər, yaxın perspektivdə bu istiqamət-
də daha sonrakı iş və praktiki addımlarla 
bağlı fikir mübadiləsi aparıblar. Həmçinin 
tərəflər Ermənistan–Azərbaycan və Ermənis-
tan–Türkiyə münasibətlərinin normallaşması 
prosesində son hadisələrə, eləcə də qarşılıqlı 
maraq doğuran cari regional məsələlərə xü-
susi diqqət ayırıblar. Görüş TR,PP marşrutu 
ətrafında aparılan danışıqların artıq siyasi bə-
yanat mərhələsini geridə qoyduğunu göstərir. 
Rəsmi açıqlamada diqqətçəkən əsas məqam 
TR,PP layihəsinin həyata keçirilməsi prosesi, 
yəni icra mexanizmləri və yaxın perspektivdə 
atılacaq praktik addımlar barədə müzakirələ-
rin aparılmasıdır.  

Xatırlatmaq yerinə düşər ki, yanvarın 14-
də 9aşinqtonda Ermənistan xarici işlər naziri 
Ararat Mirzoyan və ABŞ dövlət katibi Marko 
Rubionun görüşündə “TR,PP ,mplementati-
on FrameZork” (T,F) adlı çərçivə sənədini 
təsdiqləndi. Sənəd 8 avqust 2025-ci il tarixin-
də əldə olunmuş siyasi razılaşmanı konkret 
fəaliyyət planına çevirməyə yönəlib. Çərçivə 
sənədində TR,PP-in icrası üçün yaradılması 
nəzərdə tutulan “TR,PP Development Com-
pany” şirkətinin strukturuna dair razılaşma 
da yer alıb. 

=əngəzur dəhlizi (TR,PP) ətrafında ge-
dən danışıqlar Azərbaycan tərəfindən diqqət-
lə izlənilir. Prezident İlham Əliyev ötən həftə 
Davosda bildirdi ki, TR,PP vasitəsilə Asiya 
ilə Avropanı birləşdirən yeni dəhliz açılacaq. 
Ölkə başçısının sözlərinə görə, bu dəhliz 
Xəzər dənizi üzərindən Naxçıvana və oradan 
Türkiyəyə, Avropaya uzanacaq. Ölkə başçısı, 
həmçinin vurğuladı ki, Azərbaycan–Ermənis-
tan sülhü və Türkiyə–Ermənistan diplomatik 
əlaqələri paralel olaraq qurulacaq. Ankara 
da bu nəqliyyat dəhlizində aktiv rol almağa 
başlayıb. Ötən ilin avqustunda Türkiyə 224 
km-lik Qars–İğdır–Aralık–Dilucu dəmiryo-
lu xəttinin təməlini qoyub. Layihənin açılış 
mərasimində Türkiyənin nəqliyyat naziri Ab-
dulkadir Uraloğlu yeni marşrutu “Asiya ilə 
Avropanı birləşdirən beynəlxalq polad bağ” 
adlandıraraq, onun Türkiyə–Azərbaycan–Er-
mənistan iqtisadi əməkdaşlığını möhkəm-
ləndirəcəyini, sərhədlərin açılmasını və dip-
lomatik normalizasiyanı sürətləndirəcəyini 
bildirdi. 

Milli Məclisin deputatı Elşad Musayev 
XQ-yə açıqlamasında bildirdi ki, 2025-ci 
ilin avqustunda 9aşinqtonda ABŞ Prezidenti 
Donald Trampın şahidliyi ilə Ermənistanın 
Baş naziri Nikol Paşinyan və Azərbaycan 

Prezidenti İlham Əliyev arasında Birgə Bə-
yannamə regionda yeni siyasi reallıqlar for-
malaşdırıb. Onun fikrincə, həmin sənəd Cə-
nubi Qafqazda uzunmüddətli sabitliyin təmin 
olunması və kommunikasiya xətlərinin açıl-
ması baxımından mühüm mərhələ olub və 
hazırkı proseslər məhz bu razılaşmanın mən-
tiqi davamıdır: “=əngəzur dəhlizinin işə düş-
məsi, ilk növbədə, Azərbaycanın ərazi bütöv-
lüyü və nəqliyyat təhlükəsizliyi baxımından 
mühüm əhəmiyyət daşıyır. =əngəzur dəhlizi 
(TR,PP) Türk dünyası arasında əlaqələrin 
möhkəmlənməsinə, Orta Dəhlizin funksio-
nallığının artmasına və Asiya–Avropa nəqliy-

yat xəttinin daha effektiv işləməsinə xidmət 
edir. Azərbaycan bu prosesdə əsas tranzit və 
logistika mərkəzlərindən birinə çevrilir”.

Deputat, eyni zamanda, qeyd etdi ki, 
hazırkı dinamika Azərbaycan–ABŞ münasi-
bətlərində yeni mərhələnin başlanğıcı kimi 
qiymətləndirilə bilər. Onun sözlərinə görə, 
9aşinqton Azərbaycanın regional və qlobal 
enerji təhlükəsizliyində, xüsusilə Avropanın 
enerji təminatında oynadığı rolu nəzərə ala-
raq Bakıya yanaşmasını yenidən formalaşdı-
rır. E.Musayev hesab edir ki, TR,PP ətrafında 
əsas siyasi razılaşmalar artıq əldə olunub və 
yaxın perspektivdə prosesin icra mərhələ-
sinə keçməsi real görünür. Onun fikrincə, bu 
dəhlizin açılması Azərbaycanın geosiyasi çə-
kisini artırmaqla yanaşı, ölkənin beynəlxalq 
əlaqələrini daha möhkəm əsaslar üzərində 
qurmasına şərait yaradacaq.

***
Ermənistanla Türkiyə arasındakı müna-

sibətlərin normallaşması da TR,PP layihə-
si kontekstində müzakirə olunur. Yanvarın 
26-da Ermənistanın iqtisadiyyat nazirinin 
müavini Anuşik Avetyan Marqara sərhəd 
məntəqəsini ziyarət edərək sərhədin üçüncü 
ölkə və diplomatik pasport sahibləri üçün 
açılmasının turizm və xidmət sektorunda 
böyük canlanmaya səbəb olacağını deyib. O 
qeyd edib ki, sərhədin açılması Azərbaycanın 
tranzit qadağalarının ləğvi fonunda ilk effek-
tiv addım olacaq.

Ankara Universitetinin professoru, 
politoloq Toğrul İsmayıl qəzetimizə açıqla-
masında dedi ki, bu gün Ermənistan–Türkiyə 
münasibətlərinin normallaşması Ermənis-
tan–Azərbaycan münasibətlərindən əvvəlki 
dövrlərdən daha çox asılıdır. Politoloq qeyd 
etdi ki, Ankara ilə münasibətləri normallaş-
dırmaq xüsusilə Ermənistan iqtisadiyyatına 
hava-su kimi lazımdır: “Hazırda münasibət-
lərin normallaşması Türkiyənin müəyyən 
etdiyi “yol xəritəsi”nə uyğun olaraq aparılır. 

Ermənistanın Rusiya ilə yeganə əsas quru 
bağlantısı olan Lars sərhəd-keçid məntəqə-
sindən yüksək dərəcədə asılılığı ölkənin iq-
tisadi təhlükəsizliyi baxımından ciddi risklər 
formalaşdırır. İqlim şəraiti, texniki nasazlıq-
lar və geosiyasi faktorlar səbəbindən Larsın 
tez-tez bağlanması Ermənistanın idxal-ixrac 
əməliyyatlarında fasilələr yaradır və ticarət 
dövriyyəsinə birbaşa mənfi təsir göstərir.  Bu 
şəraitdə Marqara sərhəd-keçid məntəqəsinin 
açılması Ermənistan üçün alternativ nəqliy-
yat imkanlarının formalaşması baxımından 
strateji əhəmiyyət daşıyır. Sözügedən keçidin 
istifadəyə verilməsi nəqliyyat marşrutlarının 
diversifikasiyasına, logistik xərclərin azal-
masına və Türkiyə ərazisi üzərindən Aralıq 
dənizi limanlarına çıxışın təmin olunmasına 
şərait yarada bilər. 

Türkiyənin Avropa İttifaqı (Aİ) ilə Göm-
rük İttifaqına daxil olması faktoru da Er-
mənistan üçün potensial olaraq yeni ixrac 
imkanları yarada bilər. Kommunikasiyala-
rın açılması və Türkiyə üzərindən Avropa 
bazarlarına çıxış, xüsusilə yüngül sənaye, 
kənd təsərrüfatı məhsulları və emal sektoru 
üçün Ermənistanın rəqabət qabiliyyətini ar-
tıra bilər. Lakin burada vacib məqam ondan 
ibarətdir ki, bu imkanlar yalnız sabit regional 
mühit və hüquqi-normativ uyğunlaşma fo-
nunda reallaşa bilər. Bundan əlavə, Ermənis-
tanın regional iqtisadi və nəqliyyat layihələ-
rinə cəlb olunması onun revizionist siyasət 
imkanlarını obyektiv şəkildə məhdudlaşdırır 
ki, bu da Azərbaycan üçün daha proqnozlaş-
dırıla bilən, riskləri azaldılmış və rasional 
maraqlara əsaslanan qonşuluq mühitinin for-
malaşmasına şərait yaradır”.

Türkiyə rəsmiləri sərhədin açılmasını 
hələlik Azərbaycan və Ermənistan arasında 
sülh sazişi ilə bağlayır. Xarici işlər naziri 
Hakan Fidan xatırladıb ki, ABŞ-ın vasitəçi-
liyi ilə 9aşinqtonda imzalanmış Birgə Bə-
yannaməyə görə, =əngəzur dəhlizi və Ermə-
nistan konstitusiyasına dair iki məqam hələ 
aradan qaldırılmayıb. Eyni zamanda, Ermə-
nistan XİN rəhbəri Ararat Mirzoyan parla-
mentdə bəyan edib ki, Ermənistan–Türkiyə 
və Ermənistan–Azərbaycan normallaşmaları 
ayrı-ayrı proseslərdir və İrəvan istədiyi hal-
da Ankarayla müstəqil razılaşma apara bilər. 
Türkiyə–Ermənistan münasibətləri ilə bağlı 
fikir ayrılıqları olsa da, ümumi qənaət budur 
ki, proseslər Azərbaycanın sülh təşəbbüsləri 
ilə paritet inkişaf edir.

